„Projet nei Carrière“ Entervue vun der AIP mat der Madame Delvaux den 9.12.08 um MEN
       Tâche :
1)      Muss den Ënnerscheet vun der Tâche bleiwen tëschent diene verschiddene Cyclen? Préscolaire 25+1, Primaire 23+1 oder souguer 21+1. De Cycle 1 an de Cycle 2 ënnerscheet sech net a punkto Aarbechtsobwand an trotzdem musse mir méi Stonne schaffen. Leider ass do näischt méi ze maachen, well dat ass en Accord  teschent der Regierung, dat muss agehal ginn. Do driwwer ass guer net méi ze diskutéieren.
2)      Mir fannen, dass mir mat eiser Tâche vun 25 Stonnen d’Woch am Vergläich zum Ënnergrad schlecht ewech kommen. Och kënnt an Zukunft mat diem neie Beobachtungskonzept LBK1 vill zousätzlech Aarbecht op eis zou. Mir fannen des Beobachtung vun de Kanner an der Spillschoul ganz wichteg, well bei de Kanner vun eiser Altersstuf ass do nach vill bei eenzelne Saachen ze förderen. Duerfir muss den Enseignant Zäit hun fir d’Kanner ze beobachten an et muss him awer och nach Zäit bleiwen fir sech richteg kënnen ze preparéieren an adequat Schoul kënnen ze halen. Mir proposéieren eis Tâche op 24 Stonnen fest ze leeën, sou hätt een zwou Stonnen d’Woch fir de Beobachtungskonzept an den Appui zur Verfügung, déi een je no Situatioun a Klasseneffektif kënnt austauschen. Sou wir et och méiglech während der regulärer Präsenz vun de Kanner d’Beobachtung mat hirer Auswäertung an den Appui fir d’Kanner ze realiséieren. LBK1 oder eng aner Form vun Beobachtung ass en Hellefsmëttel fir d´Kanner ze  evaluéieren. Dëst soll eng Hëllef fir den Enseignant sen an ass kee Surplus vun Aarbecht. D’Beobachtung an d‘Förderung  vun de Kanner gehéiert zu der Aufgab vum Enseignant. Den LBK1 bleibt fakultativ.
3)      Mir sollen an Zukunft 180 Stonnen am Joer méi schaffen. Wéi get dat gehandhaabt, bei diene Läit déi eng Mi-temps hun? Bei der Mi-temps soll alles duerch 2 gedeelt ginn oder respektiv prozentual der Tâche ugepasst ginn.
       Appui :
1)      D’Kanner vum Préscolaire a nach méi d’Kanner vum Précoce se kierperlech net à même fir nach weider Stonnen aktiv matzeschaffen. D’Kanner aus dem Précoce an aus der Spillschoul sinn einfach iwwerfuerdert wann nach méi vun hinnen verlaangt get. Den Enseignant muss einfach méi Präsenz weisen, da kënnen d’Kanner aus manner bemëttelten Famillen den Ecart villäicht ophuelen. Argumenter, datt d’Kanner aus dem Précoce an aus der Spillschoul no der Schoulzäit kënnten iwwerfuerdert sinn, gëlle guer net.
2)      Mir wollte wëssen wat et mat de 54 Stonnen Appui am Cycle 1 op sech huet . Et gin 36 Schoulwochen pro Joer, also mist 1,5 Stonnen Appui pro Woch sinn. Den Enseignant huet 25 Schoulstonnen ze halen, d’Kanner sinn 26 Stonne präsent. Also hu mir eng Stonn, wou mir de Kanner kënnen Appui ginn. Wat geschitt mat der aner halwer Stonn? Den Appui ass esouwuel fir de Précoce, wéi fir d’Spillschoul. Iwwer des Stonnen ass net ze diskutéieren, si musse vum Titulaire de classe gehale ginn. (1,5 Stonne pro Woch) 
3)      Muss den Appui ausserhalb dem normalen Horaire leien? Et därf ee wärend senger Décharge Appui halen, mee et kann awer och no der offizieller Schoulzäit sinn. 
4)      Wann den Appui niewent dem Schoulalldag organiséiert get: wien decidéiert wéini dien däerf ofgehale ginn? Däerfe mir dat décidéieren, d‘Elteren oder d´Gemeng? De Coordinateur de cycle soll mat dienen betreffenden Enseignanten zesummen dat festleeën. Et soll am Plan de réussite festgehale ginn wéi den Appui organiséiert get. Dëst soll no Bedarf festgeluecht ginn. Et soll bei de Kanner en Diagnostik gemaach ginn an dann soll geziilt gefördert ginn.
5)      Soll den Appui fir ee Kand sen, e Puer Kanner oder däerf et och fir d´ganz Klass sen? Et soll eigentlech fir hellefsbedürfteg Kanner sen, et kann awer och fir d´ganz Klass sen.
6)      Däerf den Appui och an der Klass ofgehal ginn während een Aneren d‘Décharge ofhält? Wann dest de Fall ka sinn, däerf et am selwechte Sall sinn oder soll et sech an enger anerer Reimlechkeet ofspillen? Jo dest ass méiglech an der Klasse oder d’Kanner däerfen eraus geholl ginn an den Appui kann an engem anere Raum ofgehale ginn. Et kënnen och gemeschte Kannergruppe sen aus verschiddene Klassen vum Cycle 1.
7)      Däerf den Appui och Musep, Lasep oder „Art à l’école“ sinn? Den Appui kann och fir esou Stonnen agesat ginn.  Den Inspekter muss awer am Viraus säin Accord ginn.
8)      Däerf ee méi Stonne gruppéiere fir z.B. Psychomotorik, Musek oder Sport ze halen? Dëst ass méiglech an et kann je no Bedarf agesat ginn. Dëst kann fir Kanner aus verschiddene Klassen vum Cycle 1 ugebuede ginn.
9)      Kann een eng Colonie als Appuistonnen ugesinn? Wann net, ass do net d’Gefor dass kee méi eppes Ähnleches mecht, well schon esou Villes op eis zoukënnt?  Verschidde Kanner kënnen esou eng Erfahrung ni maachen a mat der Famill ass et eppes anescht. D’Colonie zielt net fir den Appui.
10)  Wann d‘Elteren net wëllen datt hiert Kand no der regulärer Schoulzäit Appui kritt, wat maache mir dann? Verschidde Läit wëlle net dat hiert Kand schon als hëllefsbedürfteg ugesi get an dat schon am Précoce oder an der Spillschoul. Wann d’Elteren net wëllen dass hiert Kand Appui kritt, da misste mir eis Schoul   a Fro stellen. Um MEN si si der Meenung, dass et keng Kanner ginn déi net giffe bleiwen.
11)  Gëllt fir den Appui och de périscolaire Beräich z.B. eng Liesnuecht, en Ausfluch, …? Wann dëst net unerkannt get loossen d’Läit esou Initiativen villäicht op der Säit, dëst ass ustrengend, vill Engagement ass gefrot. Dëst ass och Appui fir d’Kanner, si maaachen nei Erfahrungen, et ass eng Beräicherung. Och eng ganz flott Iddie fir de Cycle 1 wir et en Dag, oder iwwer d’Mëttesstonn an der Natur als Appui unerkannt ze kréien. De MEN versteet eis Doléancen an proposéiert bis Enn März e Cadertext mat „lignes directives“ mat Appuiméiglechkeeten op ze stellen.
12)  A klenge Landgemengen mat Schoultransport, do kann et zu Problemer kommen. Muss et dozou kee Règlement ginn wéi dat soll gehandhaabt ginn? De Schoultransport muss nach geklärt ginn.
13)  Wann eenzel Kanner keen Appui brauchen an d’Eltere soen „onst Kand och“ d.h. jo dann no uewe förderen, ass dat OK? Kennt dat net engem „Méi“ Schoulstonne gläich. All Förderung ass op, och eng Förderung no uewen ass op.
14)  Am Fall wou keng weider "Problemkanner" do sinn ass en Appui iwwerflësseg an déi 54 Stonnen kéinten anerwäerts  bestëmmt besser agesat ginn. Et kann ee méi Appui halen, mee et kann een awer absolut keng Stonnen vum Appui ewech huelen Dat hecht, Minimum 54 Stonnen Appui musse gehalen ginn, brauch een der méi kann een des vun den 126 Stonnen, déi nach bleiwen ewech huelen.
      Concertatioun :
1)      Muss déi 2. Persoun aus dem Précoce bei der Concertatioun an der Elterenaarbecht derbäi sinn? Zielt dest och fir d’Chargeën, déi eenzel Stonnen halen an dest och nach a verschiddene Klassen? Eigentlech missten des Läit derbäi sinn, dofir ass am neie Schoulgesetz hir Tâche och nei definéiert an dann gi se am ganze Land iwwerall och d´selwescht bezuelt. D’Tâche vum Educateur gëtt  mat 44 Stonnen festgeluecht. Dat heescht 40 Stonnewoch an d’Vakanze fräi oder je no Decisioun vun der Gemeng.
2)      Kann een am Précoce, déi Stonnen als Concertatioun rechnen, wou een  mat der Educatrice iwwert de Planning vun der Woch, een eenzelt Kand  asw. schwätzt? De Ministère konnt eis zu där Zäit nach keng kloer Äntwert ginn.
       Divers :
1)      Den Enseignant, dien bis elo kee Perfectionement huet, get och wéi déi aner an den E5 agestuft, dien hat ebe Chance.

2)      D’Formation Continue vun 8 Stonne ka wahrscheinlech iwwer 3 Joer verdeelt gin, also 3x8 insgesamt 24 op 3 Joer.

3)      An  dene leschte Projets de Règlement grand-ducaux  war riets  vun enger Tabell vun den Déchargen, (Comité d’écoles, comité de cogestion…) déi war awer net derbäi? Des Tabell soll den März eréischt publizéiert ginn.
4)      Wat geschitt mat den Enseignanten vun der aler Formatioun? (Fröbel) Get fir si och esou vill ënnerholl, wéi fir d’Chargeeën? Déi puer Enseignanten, déi nach am Dengscht sen kommen leider net an de Genoss vun der neier Carrière. Et war awer gutt dat dës Fro gestallt ginn ass, well dëse Brevet war vergeess ginn an dann hätten déi Leit keng Pei mei kritt.  Si bleiwen weiderhin am E1 als Employé communal. Awer all déi Fröbeliennen, déi d´Formatioun no gemaach hun, kommen och an déi nei Carrière a gin wéi all déi aner Enseignanten Fonctionnaires d‘état.
5)      Den Examen-Concours unique, also eng Formatioun fir all Enseignant fir de Cycle 1-4, soll ab 2009 fir all d´Studente kommen.  All déi Enseignanten, déi zwee Breveten hun, dien vum Préscolaire an dien vum Primaire, därfen an dienen zwee Ordres d‘enseignement  Schoul halen. Fir d’Studenten déi aus der Belge kommen leeft de Concours nach 3 Joer weider wéi bis elo.

6)      Ab desem Joer op Interventioun vum Staatsrot get keng Formatioun méi ugebueden fir dien 2. Brevet no ze maachen. D’Uni Lëtzebuerg huet de Monopol vun der Formation, d’AIP intervenéiert op der Uni Lëtzebuerg fir eng Validation des Acquis méiglech ze maachen. D’Madame Minister mengt mir sollen op jiddefall all Formatiounsschäiner sammelen.
7)      Déchargestonne sollen an alle Gemengen d’selwecht sinn, duerfir ginn déi eenzel Déchargen genau definéiert. Dien eenzelen Enseignant däerf dann decidéieren op hien Décharge wëllt oder op hien se wellt bezuelt kréien. (Cf.3 Divers)

8)      Altersdécharge:

-mat 45 Joer kritt een 1 Déchargestonn

-mat 50 Joer kritt een 2 Déchargestonnen

-mat 55 Joer kritt een 4 Déchargestonnen.

9)      Explicatioun vum „lissage“: D’Pensioun gett gerechent um leschten Gehalt; an dat bedeit en Ënnerscheed bis zu 500 Euro / Mount: Geet een dat 1. Joer nodeems mir den E5  hun an d’Pensioun kritt en 20% vun der Differenz. 40% nom 2. Joer etc. No 5 Joer kritt en dann alles, also d’Pensioun get gerechent op die  leschte Gehalt..

10)  De Ministère wëllt fir de März Lignes directives fir den Appui eraus ginn.

